ԱՄՓՈՓԱԹԵՐԹ
««ԳՆՈՒՄՆԵՐԻ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ

	1. Տարածքային կառավարման և ենթակառուցվածքների նախարարություն
	13.01.2025թ.

	
	N ԴԽ//765-2025

	1․ Առաջարկություններ չկան։
	Ընդունվել է ի գիտություն։

	2. Հանրային ծառայությունները կարգավորող հանձնաժողով
	20.01.2025թ.

	
	N ՄՄ/34.3-Ղ4-2/246-2025 

	1. ՀՀ հանրային ծառայությունները կարգավորող հանձնաժողովը «Գնումների մասին» օրենքում փոփոխություններ և լրացումներ կատարելու մասին» օրենքի նախագծի վերաբերյալ հայտնում է, որ սկզբունքորեն չի առարկում դրանով սահմանվող կարգավորումների էությանը և նպատակին, միևնույն ժամանակ առաջարկում է քննարկման առարկա դարձնել հետևյալ հարցերը.
Նախագծի 1-ին հոդվածով նախատեսվում է «Գնումների մասին» օրենքի 2-րդ հոդվածի 1-ին մասի 2-րդ կետը լրացնել նոր բովանդակությամբ «գ» ենթակետով, և սահմանել, որ հանրային կազմակերպություններ են համարվում նաև այն կազմակերպությունները, որոնց հանդեպ նույն կետի ա) ենթակետով նախատեսված անձը, անկախ բաժնեմասի (փայաբաժնի) չափից, ունի տվյալ կազմակերպության կառավարման մարմինների որոշումները կանխորոշելու, նրա որոշումների կայացման (կիրառման) վրա ազդելու կամ կազմակերպության գործունեության ուղղությունները, ոլորտները կանխորոշելու հնարավորություն և նույն ենթակետով նախատեսված անձը տվյալ կազմակերպությունից սույն օրենքի 23-րդ հոդվածի 1-ին մասի 6-րդ կետով նախատեսված հիմքով ձեռք է բերում ապրանքներ, աշխատանքներ կամ ծառայություններ: Այս առումով հարկ է նշել, որ ներկայումս իրականության մեջ ոչ բոլոր հանրային կազմակերպություններն ունեն «դուստր» կազմակերպություններ, կամ ոչ բոլոր հանրային կազմակերպությունների ղեկավար անձնակազմերը ունեն ազդեցություն այդպիսի կազմակերպությունների վրա, հաշվի առնելով, որ իրականության մեջ մեծամասամբ հանրային կազմակերպությունների սեփականատերերի կամ իրենց հետ փոխկապակցված անձանց ստեղծած ընկերություններն են մասնակցում հանրային կազմակերպությունների մրցույթներին, և այդպիսի կազմակերպություններին հանրային կազմակերպությունների «դուստր» կազմակերպություններ դարձնելը լրացուցիչ քննարկման անհրաժեշտություն ունի։ 
	     Ընդունվել է ի գիտություն: Նախագծի կարգավորման տրամաբանությունը կայանում է նրանում, որ ՞դուստր՞ ընկերությունները կհամարվեն պատվիրատու, եթե հանրային ծառայություններ մատուցող կազմակերպությունը ՞դուստր՞ ընկերությունից ձեռք կբերի ապրանքներ, աշխատանքներ կամ ծառայություններ: 

	2. Միևնույն ժամանակ, նախագծով առաջարկվում է սահմանել, որ այդպիսի կազմակերպությունների ցանկը սահմանում է հանձնաժողովը, որի առումով առաջարկում ենք օրենքով սահմանել, որ հանձնաժողովը ցանկում ընկերություններին ներառում է կամ սեփական նախաձեռնությամբ, կամ հանրային կազմակերպության դիմումի հիման վրա, քանի որ գնման անհրաժեշտություն առաջանալու դեպքում հանձնաժողովը մասնակիցների վերաբերյալ դեռևս տեղեկատվություն չի ունենում։

	Ընդունվել է: Նախագծում կատարվել է լրացում: 

	3.Քննարկման է ենթակա նաև օրենսդրական կարգավորումների միջև առկա հակասությունը, քանի որ հանձնաժողովի կարգավորման դաշտում են գտնվում հանրային ծառայությունների ոլորտում (էներգետիկայի, հեռահաղորդակցության բնագավառներ, ջրային ոլորտ) գործնեություն ծավալող անձինք։ Նոր առաջարկվող փոփոխություններով նախատեսվում է հանձնաժողովի գործունեության դաշտ բերել հանրային ծառայությունների ոլորտի հետ առնչություն չունեցող կազմակերությունների (հաշվիչներ, մալուխներ, տրանսֆորմատորներ արտադրող գործարաններ, լաբորատորիաներ, հյուրանոցներ, հանրային սննդի օբյեկտներ և այլն), որոնց գնումների կարգերի նկատմամբ պետք է սահմանվեն պահանջներ և իրականացվի մոնիթորինգ։ Սակայն, ինչպես նշվեց, հանձնաժողովը կարող է կարգավորել միայն իր կարգավորվող անձանց (այդ թվում՝ պահանջել ներկայացնել հաշվետվություններ, կիրառել պատասխանատվության միջոցներ և այլն), ուստի, մեր կարծիքով, նման կազմակերպությունների ներառումը հանձնաժողովի ցանկում պետք է լինի այդ ընկերությունների համաձայնությամբ։ Միևնույն ժամանակ, առաջարկում ենք արգելել վերջիններիս մասնակցությունը հանրային ծառայությունների գնումների գործընթացներին, եթե իրենք չեն ներառվել հանձնաժողովի ցանկում։

	Ընդունվել է մասնակի: Նախագծով առաջարկվող կարգավորումների պարագայում եթե ՞դուստր՞ ընկերությունը հանրային ծառայություններ մատուցող կազմակերպության հետ կնքում է պայմանագիր, ապա այդ հանգամանքը արդեն իսկ համարվում է որպես պատվիրատու հանդես գալու համաձայնություն: Արգելքի մասով առաջարկությունը ընդունվել է, նախագծում կատարվել է լրացում:

	4. Ավելին, հաշվի առնելով, որ հնարավոր են նաև դեպքեր, երբ հանրային կազմակերպությունը ունենա անուղղակի վերահսկողություն մրցույթի մասնակցի նկատմամբ, և վերջինիս մասնակցությունը նույնպես պետք է բացառվի, սակայն նկատի ունենալով, որ անուղղակի վերահսկողության սահմանումը տրված է «Մրցակցության պաշտպանության մասին» օրենքով, և ՀՀ մրցակցության պաշտպանության հանձնաժողովի գործառույթն է հանրային կազմակերպությունների և մրցույթին մասնակից ընկերությունների անուղղակի փոխկապակցվածության դեպքերը վերհանելը, առաջարկվող դրույթն առաջարկում ենք ևս սահմանել օրենքով, այլ ոչ թե հանձնաժողովի իրավական ակտով։
	Ընդունվել է, նախագծում կատարվել է լրացում:

	5. Հայտնում ենք նաև, որ  նախագիծը ներկայացվել էր հանրային կազմակերպությունների դիրքորոշմանը, որոնցից ստացված պատասխանները կցվում են։
	Ընդունվել է ի գիտություն:

	3. Մրցակցության պաշտպանության հանձնաժողով
	21.01.2025թ.

	
	N ԳԳ/47-2025

	1. ««Գնումների մասին օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի (այսուհետ նաև՝ Նախագիծ) 1-ին հոդվածով նախատեսվում է «Գնումների մասին» օրենքի (այսուհետ նաև՝ Օրենք) 2-րդ հոդվածի 1-ին մասի 2-րդ կետը լրացնել հետևյալ բովանդակությամբ «գ» ենթակետով.
«գ. կազմակերպություններ, որոնց հանդեպ սույն կետի ա) ենթակետով նախատեսված անձը, անկախ բաժնեմասի (փայաբաժնի) չափից, ունի տվյալ կազմակերպության կառավարման մարմինների որոշումները կանխորոշելու, նրա որոշումների կայացման (կիրառման) վրա ազդելու կամ կազմակերպության գործունեության ուղղությունները, ոլորտները կանխորոշելու հնարավորություն և սույն ենթակետով նախատեսված անձը տվյալ կազմակերպությունից սույն օրենքի 23-րդ հոդվածի 1-ին մասի 6-րդ կետով նախատեսված հիմքով ձեռք է բերում ապրանքներ, աշխատանքներ կամ ծառայություններ: Սույն ենթակետով նախատեսված կազմակերպությունների ցանկը հաստատում է Հանրային ծառայությունները կարգավորող հանձնաժողովը.»:
Վերոգրյալ կարգավորման կապակցությամբ քննարկման ենթակա են այն իրավիճակները, երբ Օրենքի 2-րդ հոդվածի 1-ին մասի 2-րդ կետի «ա» ենթակետով նախատեսված հանրային կազմակերպությունների կողմից ապրանքի, աշխատանքի կամ ծառայության ձեռքբերումն իրականացվում է իրենց փոխկապակցված անձանցից։ 
Նշյալի կապակցությամբ հատկանշական է, որ բացի այն, որ «ա» ենթակետով նախատեսված հանրային կազմակերպությունները որոշակի շահույթ ստանալու նպատակ են հետապնդում «գ» ենթակետով սահմանվող կազմակերպությունների կողմից իրականացվելիք գնումների դեպքում, ինքնին, այդ հանրային կազմակերպություններից փոխկապակցված անձինք ևս շահույթ ստանալու նպատակ են հետապնդում իրենց կողմից ձեռք բերված ապրանքների, աշխատանքների կամ ծառայությունների իրացման դեպքում։
Այս պայմաններում, քանի որ «գ» ենթակետով սահմանվող կազմակերպությունների կողմից ձեռք բերված ապրանքների, աշխատանքների կամ ծառայությունների սպառման վերջնակետը հանրային կազմակերպությունն է՝ առաջարկում ենք Նախագծի շրջանակներում քննարկման առարկա դարձնել «գ» ենթակետով սահմանվող կազմակերպությունների կողմից ձեռքբերված ապրանքների, աշխատանքների կամ ծառայությունների շահութաբերությունը հանրային կազմակերպության հետ մեկ ընդհանուր շահութաբերության ներքո դիտարկելու հարցը։
Ավելին, Նախագծի շրջանակներում առաջարկում ենք քննարկման առարկա դարձնել նաև ապրանքների, աշխատանքների կամ ծառայությունների ձեռքբերման գների հաշվարկման և կարգավորման համար մեխանիզմների մշակման և ներդրման հարցը, որը կապահովի ապրանքների, աշխատանքների կամ ծառայությունների ձեռքբերման մրցակցային գների դրսևորումը։ Որպես օրինակ, այդպիսի կառուցակարգ կարող է դիտարկվել հանրային կազմակերպությունների կողմից ձեռքբերվող ապրանքների, աշխատանքների կամ ծառայությունների վաճառքը և դրա շրջանակներում ձևավորվող մրցակցային գները արտաքին շուկայում:
	Չի ընդունվել, առաջարկները դուրս են գնումների գործընթացների հետ կապված հարաբերությունների կարգավորման դաշտից:

	4. Արդարադատության նախարարության պետական փորձագիտական եզրակացություն

	Անդրադառնալով Նախագծին կից ներկայացված հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում Նախագծին կից ներկայացված հիմնավորումից հնարավոր չէ լիարժեք ձևով գնահատել Նախագծի ընդունման նպատակահարմարությունը, քանի որ բացակայում են ընթացիկ իրավիճակի, խնդիրների, կարգավորման նպատակի և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված նախագծի հիմնավորվածությունը լիարժեք ձևով գնահատելու համար:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Նախագծով նախատեսվում է նաև նոր խմբագրությամբ շարադրել «Գնումների մասին» օրենքի (այսուհետ՝ Օրենք)  52-րդ հոդվածը, մինչդեռ նշված փոփոխության նախատեսումն լիարժեք հիմնավորված չէ, հետևաբար նաև հնարավոր չէ լիազրժեք գնահատել նախատեսվող փոփոխությունը: 
Վերոգրյալից ելնելով գտնում ենք, որ Նախագիծն ունի լրացուցիչ հիմնավորման կարիք:
	Ընդունվել է: Հիմնավորումը խմբագրվել է:

	2. Նախագծի 1-ին հոդվածի 1-ին մասով Օրենքի 2-րդ հոդվածի 1-ին մասի 2-րդ կետում լրացվող նոր «գ» ենթակետի համաձայն՝ կազմակերպություններ, որոնց հանդեպ սույն կետի «ա» ենթակետով նախատեսված անձը, անկախ բաժնեմասի (փայաբաժնի) չափից, ունի տվյալ կազմակերպության կառավարման մարմինների որոշումները կանխորոշելու, նրա որոշումների կայացման (կիրառման) վրա ազդելու կամ կազմակերպության գործունեության ուղղությունները, ոլորտները կանխորոշելու հնարավորություն և սույն կետի «ա» ենթակետով նախատեսված անձը գնում է կատարում տվյալ կազմակերպությունից: Սույն ենթակետով նախատեսված կազմակերպությունների ցանկը հաստատում է Հանրային ծառայությունները կարգավորող հանձնաժողովը` սույն կետի «ա» ենթակետով նախատեսված անձի դիմումի հիման վրա:
Նախագծի հիմնավորման համաձայն՝ գործնականում հանդիպում են դեպքեր, երբ Հանրային ծառայությունները կարգավորող հանձնաժողովի կողմից հաստատված ցանկում ներառված կազմակերպությունների կողմից ստեղծվում են ընկերություններ, որոնց գործունեության առարկան այդ կազմակերպությունների համար ապրանքներ մատակարարելը, ծառայություն մատուցելը կամ աշխատանքներ կատարելն է: 
Նախագծի հիմնավորումից և ամփոփաթերթում ներկայացված պարզաբանումներից բխում է, որ Նախագծի 1-ին հոդվածի 1-ին մասով Օրենքի 2-րդ հոդվածի 1-ին մասի 2-րդ կետում լրացվող նոր «գ» ենթակետով նախատեսված կազմակերպությունները՝ դուստր կազմակերպություններն են: 
Այս կապակցությամբ հարկ է անդրադառնալ Հայաստանի Հանրապետության քաղաքացիական օրենսգրքի 75-րդ հոդվածի 1-ին մասին, համաձայն որի՝ տնտեսական ընկերությունը համարվում է դուստր, եթե այլ (հիմնական) տնտեսական ընկերակցություն կամ ընկերություն, նրա կանոնադրական կապիտալում իր գերակշռող մասնակցության ուժով կամ նրանց միջև կնքված պայմանագրին համապատասխան` հնարավորություն ունի կանխորոշել նման ընկերության որոշումները:
Նշված կարգավորումից հետևում է, որ դուստր ընկերություն համարվելու համար պետք է որպեսզի հիմնական ընկերությունը գերակշռող մասնակցության ուժով կամ դուստր ընկերության հետ կնքված պայմանագրին համապատասխան` հնարավորություն ունենա կանխորոշել նման ընկերության որոշումները: Մինչդեռ Նախագծով նախատեսվող կարգավորման համաձայն գերակշռող մասնակցության ուժը պարտադիր պահանջ չէ: 
Բացի այդ, Նախագծի կարգավորման համաձայն հիմնական կազմակերպությունը ունի նաև դուստր ընկերության որոշումների կայացման (կիրառման) վրա ազդելու կամ կազմակերպության գործունեության ուղղությունները, ոլորտները կանխորոշելու հնարավորություն, ինչը նույնպես չի բխում Հայաստանի Հանրապետության քաղաքացիական օրենսգրքի 75-րդ հոդվածի 1-ին մասից:
Վերոգրյալից ելնելով՝ գտնում ենք, որ Նախագծի 1-ին հոդվածի 1-ին մասի կարգավորումը խնդրահարույց է և ունի վերանայման կարիք:
	Չի ընդունվել: Նախագծով առաջարկվող կարգավորումը ներառում է ազդեցության առավել լայն շրջանակ (հիմնադրում, մասնակցություն, խմբի կամ միության անդամ ընկերություններ և այլն), քան Քաղաքացիական օրենսգրքով դուստր կամ կախյալ ընկերությունների համար նախատեսված պայմաններն են

	3. Նախագծի 1-ին հոդվածի 1-ին մասով Օրենքի 2-րդ հոդվածի 1-ին մասի 2-րդ կետում լրացվող նոր «գ» ենթակետի 2-րդ նախադասությամբ սահմանվում է, որ կազմակերպությունների ցանկը հաստատում է Հանրային ծառայությունները կարգավորող հանձնաժողովը` սույն կետի «ա» ենթակետով նախատեսված անձի դիմումի հիման վրա:
Նշված կարգավորումից պարզ չէ, Հանրային ծառայությունները կարգավորող հանձնաժողովը յուրաքանչյուր առանձին դեպքի համար է հաստատում համապատասխան ցանկը, թե ոչ: 
Եթե Նախագծի կարգավորման նպատակն է, որպեսզի լիազորող նորմի հիման վրա Հանրային ծառայությունները կարգավորող հանձնաժողովը հաստատի համապատասխան ցանկը և հետագայում անձանց դիմումների հիման վրա համապատասխան ընկերությունները ներառվեն նշված ցանկում՝ ապա անհրաժեշտ է նշված նախադասությունը խմբագրել:
Բացի այդ, նկատի ունենալով, որ Նախագծի 1-ին հոդվածի 1-ին մասով Օրենքի 2-րդ հոդվածի 1-ին մասի 2-րդ կետում լրացվող նոր «գ» ենթակետի 2-րդ նախադասությունը լիազորող նորմ է, ինչպես նաև հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետը, համաձայն որի՝ Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև ենթաօրենսդրական նորմատիվ իրավական ակտի ընդունման նախատեսվող ժամկետը՝ անհրաժեշտ է Նախագծով նախատեսել անցումային դրույթ:
	Ընդունվել է: Նախագծում կատարվել է փոփոխություն: 

	4. Միևնույն ժամանակ, հարկ է նկատի ունենալ, որ գործող օրենսդրությամբ հանրային կազմակերպությունների գաղափարի ներքո ներառվել են հանրային ծառայությունների ոլորտում գործունեություն իրականացնող անձինք, այնինչ դրանց դուստր կազմակերպությունները, ենթադրվում է, որ այդ ոլորտում գործունեություն իրականացնող չեն հանդիսանալու: Հետևաբար առաջարկում ենք դիտարկել այդ կազմակերպություններին որպես պատվիրատուի առանձին կատեգորիա սահմանելու հնարավորությունը:
	Ընդունվել է ի գիտություն: Հաշվի առնելով որ նախագծում նշված կազմակերպությունները որպես պատվիրատուի առանձին կատեգորիա արդեն իսկ սահմանվում են և դրանց՝ ՞հանրային կազմակերպություններ՞ հասկացության տակ ներառելը պայմանավորված է հանրային ծառայություններ մատուցող ընկերությունների հետ փոխկապակցված լինելու հանգամանքով

	5. Նախագծի 3-րդ հոդվածի 1-ին մասով նոր խմբագրությամբ շարադրվող Օրենքի 52-րդ հոդվածի 1-ին մասի 2-րդ կետում անհրաժեշտ է հստակեցնել, թե ինչ ժամկետում և ընթացակարգով են Հանրային կազմակերպությունների կողմից Հայաստանի Հանրապետության տարածքում իրականացվող գնումների գործընթացին մասնակցելու իրավունք չունեցող մասնակիցների ցուցակները հրապարակվում տեղեկագրում:
	Չի ընդունվել, նկատի ունենալով, որ այդ հանգամանքը յուրաքանչյուր կազմակերպություն կսհամանի իր գնումների կատարման կարգով՝ հաշվի առնելով բիզնես գործունեության վարման առանձհատակությունները: Պետք է նաև նկատի ունենալ, որ կարգերը չպետք է հակասեն օրենքով նախատեսված նպատակներին և սկզբունքներին, որի շրջանակում եթե արձանագրվեն ոչ համաչափ մոտեցումներ, ապա ՀԾԿՀ-ն ունենալով կարգերի նկատմամբ պահանջներ սահմանելու իրավասություն, հանդես կգա պայմանները փոխելու նախաձեռնությամբ

	6. Նախագծի 3-րդ հոդվածի 1-ին մասով նոր խմբագրությամբ շարադրվող Օրենքի 52-րդ հոդվածի 1-ին մասի 3-րդ կետով նախատեսվում է, որ Հանրային կազմակերպությունների կողմից Հայաստանի Հանրապետության տարածքում իրականացվող գնումների բողոքարկումն, այդ թվում մասնակցին գնումների գործընթացին մասնակցելու իրավունք չունեցող մասնակիցների ցուցակում ներառելու որոշումը, իրականացվում է սույն օրենքի 6-րդ բաժնով սահմանված կարգով:
Այս կապակցությամբ հարկ է անդրադառնալ Օրենքի 6-րդ հոդվածի 2-րդ մասին, համաձայն որի՝ սույն հոդվածի 1-ին մասի 6-րդ կետում նշված ցուցակը, այդ թվում՝ ռուսերեն, վարում և հրապարակում է լիազորված մարմինը: Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում պատվիրատուի ղեկավարի պատճառաբանված որոշման հիման վրա: Սույն մասում նշված որոշումը պատվիրատուի ղեկավարը կայացնում է գնման ընթացակարգը չկայացած հայտարարվելու կամ կնքված պայմանագրի վերաբերյալ հայտարարությունը հրապարակելու կամ պայմանագիրը միակողմանի լուծելու մասին հայտարարությունը հրապարակելու օրվան հաջորդող տասն օրվա ընթացքում: Որոշումը կայացվելուն հաջորդող օրը այն տրամադրվում է լիազորված մարմնին և մասնակցին: Լիազորված մարմինը մասնակցին ներառում է գնումների գործընթացին մասնակցելու իրավունք չունեցող մասնակիցների ցուցակում որոշումն ստանալուն հաջորդող քառասուներորդ օրվան հաջորդող հինգ օրվա ընթացքում, իսկ որոշումն ստանալուն հաջորդող քառասուներորդ օրվա դրությամբ մասնակցի կողմից որոշման բողոքարկման վերաբերյալ հարուցված և չավարտված դատական գործի առկայության դեպքում` տվյալ դատական գործով եզրափակիչ դատական ակտն ուժի մեջ մտնելու օրվան հաջորդող հինգ օրվա ընթացքում, եթե դատական քննության արդյունքով որոշման կատարման հնարավորությունը չի վերացել: Մասնակիցը նշված ցուցակում ընդգրկվում է ներառվելու օրվան հաջորդող օրվանից երկու տարի ժամկետով:
Նշված դրույթից բխում է, որ մասնակիցը գնումների գործընթացին մասնակցելու իրավունք չունեցող մասնակիցների ցուցակում ներառվում է լիազոր մարմնի կողմից  պատվիրատուի ղեկավարի կողմից կայացրած որոշման հիման վրա, ուստի Նախագծի 3-րդ հոդվածի 1-ին մասով նոր խմբագրությամբ շարադրվող Օրենքի 52-րդ հոդվածի 1-ին մասի 3-րդ կետի մասնակիցների ցուցակում ներառելու որոշման բողոքարկման վերաբերյալ կարգավորումն ունի վերանայման կարիք:
	Չի ընդունվել, նկատի ունենալով, որ տվյալ դեպքում խոսքը վերաբերում է ցուցակում ներառելու վերաբերյալ կազմակերպության կողմից կայացված որոշման պայմանների բողոքարկմանը: Իսկ պայմանները յուրաքանչյուր կարգի պարագայում կարող են տարբեր լինել: Ընդ որում չի նախատեսվում, որ մասնակցին ցուցակում ներառելու է լիազորված մարմինը

	7. Նախագծի 3-րդ հոդվածի 1-ին մասով նոր խմբագրությամբ շարադրվող Օրենքի 52-րդ հոդվածի 1-ին մասի 5-րդ կետով սահմանվում է, որ Հանրային կազմակերպությունների կողմից Հայաստանի Հանրապետության տարածքում իրականացվող գնումների գործընթացներին չեն կարող մասնակցել սույն օրենքի 6-րդ հոդվածի 1-ին մասի 6-րդ կետով նախատեսված ցուցակում ներառված մասնակիցները:
Այս կապակցությամբ հարկ է նկատի ունենալ, որ Օրենքի 6-րդ հոդվածով սահմանված են գնումներին մասնակցելու իրավունքը և որակավորման չափանիշները: Նշված հոդվածի 1-ին մասով նախատեսված է բացառություն նույն օրենքի 23-րդ հոդվածի 1-ին մասի 1-ին, 3-րդ, 4-րդ և 5-րդ կետերով նախատեսված ընթացակարգով գնում կատարելու դեպքերի համար, ինչից բխում է, որ մյուս գնումների ընթացակարգերին (այդ թվում՝ Հանրային կազմակերպությունների կողմից Հայաստանի Հանրապետության տարածքում իրականացվող գնումների գործընթացների դեպքում) մասնակցելու իրավունք չունեն նույն հոդվածի 1-ին մասի 1-6-րդ կետերով նախատեսված անձինք: Մինչդեռ Նախագծով մասնակցության սահհմանափակում է նախատեսված միայն 6-րդ հոդվածի 1-ին մասի 6-րդ կետով նախատեսված ցուցակում ներառված մասնակիցների համար, ինչի արդյունքում առաջանում է նախատեսված կարգավորման և Օրենքի 6-րդ հոդվածի միջև հակասություն:
Վերոնշյալը հիմք ընդունելով, գտնում ենք, որ կարգավորումն ունի վերանայման և լրացուցիչ հիմնավորման կարիք:
	Չի ընդունվել, հաշվի  առնելով, որ   կազմակերպությունների կարիքների համար կատարվող գնումներին մասնակցելու իրավունքի սահմանափակումները սահմանվում են գնումների կատարման կարգերով: Տվյալ դեպքում նախատեսվում է, որ կարգերով մասնակցության իրավունքին վերաբերող պայմանները նախատեսելիս դրանցում պարտադիր պետք է սահմանվի լիազորված մարմնի կողմից հրապարակված ցուցակում ներառված ընկերությունների մասնակցության սահմանափակման պայմանը

	8. Նախագծի 3-րդ հոդվածի 1-ին մասով նոր խմբագրությամբ շարադրվող Օրենքի 52-րդ հոդվածի 2-րդ և 3-րդ մասերում անհրաժեշտ է հստակեցնել, թե Հայաստանի Հանրապետության հանրային ծառայությունները կարգավորող հանձնաժողովն ինչ ընթացակարգով է համագործակցելու պետական կառավարման կամ ինքնավար պետական մարմինների հետ, ինչ է իրենից ենթադրելու այդ համագործակցությունը և բովանդակային ինչ բեռ է ունենալու, ինչպես նաև ինչ ընթացակարգով է Հայաստանի Հանրապետության հանրային ծառայությունները կարգավորող հանձնաժողովը նույն հոդվածի 2-րդ մասով նախատեսված պահանջները համաձայնեցնելու լիազորված մարմնի հետ:
	Չի ընդունվել: Համագործակցությունն իրականացվելու է ՞Վարչարարության հիմունքների և վարչական վարույթի մասին՞ օրենքով սահմանված վարչական մնարմինների փոխօգնության կառուցակարգով: 

	9. Նախագծի վերնագրում «փոփոխություններ» բառն անհրաժեշտ է փոխարինել «փոփոխություն» բառով:
	Ընդունվել է: Կատարվել է փոփոխություն

	10. Նախագծի 2-րդ հոդվածի 1-ին մասով նախատեսվող լրացման արդյունքում անհրաժեշտություն կառաջանա նաև Օրենքի 23-րդ հոդվածի 1-ին մասի 5-րդ կետում «:» կետադրական նշանը փոխարինել «.» կետադրական նշանով:
	Ընդունվել է ի գիտություն: Նշված կարգավորումը հանվել է նախագծից:

	11. Նախագծի 3-րդ հոդվածի 1-ին մասով նոր խմբագրությամբ շարադրվող Օրենքի 52-րդ հոդվածի 1-ին մասի 4-րդ կետում «51» թիվն անհրաժեշտ է փոխարինել «5.1-ին» բառով:
	Ընդունվել է: Կատարվել է փոփոխություն



